
ТЕХНИКА ИНСТИТУТИ ТАЛАБАЛАРИНИНГ АМАЛДАГИ ОВҚАТЛАНИШИНИ ГИГИЕНИК 
БАҲОЛАШ
Ниязова О.А., Мирсагатова М.Р.
ГИГИЕНИЧЕСКАЯ ОЦЕНКА ПИТАНИЯ УЧАЩИХСЯ ТЕХНИЧЕСКИХ ИНСТИТУТОВ 
Ниязова О.А., Мирсагатова М.Р.
HYGIENIC ASSESSMENT OF NUTRITION FOR STUDENTS OF TECHNICAL INSTITUTIONS
Niyazova O.A., Mirsagatova M.R.
Тошкент тиббиёт академияси

Цель: оценка фактического питания и гигиеническая оценка студентов, обучающихся в высших учебных 
заведениях. Материал и методы: для изучения фактического питания студентов технических вузов при-
менен метод анкетирования. Оценка питания проводилась по основным показателям сбалансированного, 
рационального питания. Результаты: анализ питания студентов показал, что большая часть опрошен-
ных имеют несбалансированное питание. Не соблюдаются требования разумного питания, в результате 
чего возникают различные заболевания. Выводы: необходимо принимать меры для предотвращения уве-
личения заболеваний, связанных с желудочно-кишечным трактом, не только среди студентов, но и среди 
населения в целом. 

Ключевые слова: студенты, рациональное питание, фактическое питание, здоровье, заболевания же-
лудочно-кишечного тракта.

Objective: Assessment of actual nutrition and hygienic assessment of students studying in higher education insti-
tutions. Material and methods: To study the actual nutrition of students of technical universities, a survey method 
was used. Nutrition assessment was carried out according to the main indicators of a balanced, rational diet. Results: 
Analysis of students’ nutrition showed that most of the respondents had an unbalanced diet. The requirements of rea-
sonable nutrition are not met, as a result of which various diseases arise. Conclusions: It is necessary to take measures 
to prevent the increase in diseases associated with the gastrointestinal tract, not only among students, but also among 
the general population.

Key words: students, rational nutrition, actual nutrition, health, diseases of the gastrointestinal tract.

Аҳоли саломатлигини, айниқса талаба ёшлар 
саломатлигини маълум бир даражада улар-

нинг оқилона ва тўла қийматли овқатланиши би-
лан боғлаш мумкин. Оқилона овқатланиш – бу орга-
низмга озиқ моддаларнинг тўғри ташкил қилинган 
ҳолда тушиши, қайсики ундан зарур миқдорда ха-
ётий муҳим элементларни ва энергияни керакли 
миқдорда олиш мумкин. 

Бизга маълумки, оқилона овқатланиш инсон са-
ломатлигининг ажралмас бир қисмидир, чунки у ор-
ганизмнинг руҳий ва жисмоний ривожланишида 
иштирок этади [11,12]. 

Бугунги кунга келиб давлатимиз аҳоли тўғри 
овқатланишида овқатнинг сифатига катта эътибор 
қаратиб, турли қонунлар, фармонлар ишлаб чиқ-
мокда [6,8,9,11]. Талабаларнинг овқатланиши меъ-
ёрлаштирилмайди, шунинг учун уларнинг кўп-
чилиги тўлақонли овқатланмайдилар. Кўпгина 
ҳолларда талабалар йўлма-йўл кунига 1-2 маротаба 
енгил тамадди қиладилар, ошхона хизматларидан 
фойдаланмайдилар. Кўпгина талабаларда ўқиш дав-
рида овқатланиш тартибини бузилиши билан боғ-
лиқ овқат хазм қилиш тизими касалликлари ортиб 
боради. 

Талабалар саломатлиги – улар келажагининг 
асоси ҳисобланади.  Олий таълим муассасалари-
да ўқиш даврида талабаларни тўғри овқатланиши-
ни ташкил қилиш улар саломатлигини сақлашда ва 
ўқитиш самарадорлигини ошишида муҳим омил бў-
либ ҳисобланади. Талабаларга овқатланиш муам-

моларини ўргатиш – тўғри овқатланиш ҳисобига 
ўзининг шахсий саломатлигини сақлашга қаратил-
ган, шунингдек, ёшлар ўртасида алиментар касал-
ликларни камайишига боғлиқ зарур йўналишидир 
[6,8,10].

Барчага маълумки, нотўғри овқатланиш орга-
низм учун салбий оқибатлар келтириб чиқариши 
мумкин ва кўплаб касалликларнинг сабабчиси ҳам-
дир. Статистик маълумотларга кўра, 2007-2017 йй. 
Ўзбекистонда ошқозон ичак тизими билан боғлиқ 
касалликлар 22,4% га ортган ва 3,5 миллион киши-
ни ташкил этган [10]. 

Ривожланган давлатларнинг статистик маъ-
лумотларига кўра эса, 80-90 % сурункали гастрит, 
7-15% - яра касаллиги, 50% гастроэзофагиал реф-
люкс касаллиги, 40-81% эса жиғилдон қайнаши би-
лан азият чекадилар [1,4,7]. 

ЖССТ маълумотларига кўра эса, аҳолининг 40% 
идан ортиғида тана вазнининг ортиқчалиги мав-
жуд. Бу эса юрак-қон томир тизимини, гармонал ўз-
гаришларни, таянч-ҳаракат тизимини ва бошқалар 
фаолиятини издан чиқишига сабаб бўлади. Масалан, 
2019 йилда диабет касаллигидан 1,5 млн.дан ортиқ 
инсон ҳаётдан кўз юмган, юрак ишемик касаллиги-
дан эса 2020 йилда 126 млн. киши ўлган, бу жами 
ўлим ҳолатининг 16 % ини ташкил қилади [5].

Тадқиқот мақсади 
Олий таълим муассасаларида ўқийдиган талаба-

ларни амалдаги овқатланишини ўрганиш ва гигие-
ник бахолашдан иборат.

Гигиена, санитария и  эпидем
иология

Материал ва усуллар
Текширувда биз 2 та институтнинг талабала-

рини (Тошкент техника институти ва Берлиндаги 
Technische Universität Berlin ) саломатлигини ўр-
гандик. Тадқиқот учун 27 та саволдан иборат ан-
кета сўровнома ишлаб чиқилди. Сўровномада 78 
та Тошкент техника институти талабалари, 62 та 
Берлиндаги Technische Universität Berlin талабалари 
иштирок этдилар. Бу талабалар 2-3 курсларда ўқий-
дилар ва 18-21 ёшни ташкил қиладилар.  Сўнгра ста-
тистик тахлил олиб борилди.

Натижалар ва муҳокама 
Ўтказилган анкета сўров натижаларидан шу 

нарса маълум бўлдики, деярли барча талабаларда 
ўқиш даври бошланганидан уларнинг овқатланиш 

тартибида ва сифатида ўзгаришлар кузатилган. 
(85% Германия, 90-95% Ўзбекистон). Бу эса талаба-
ларни ҳам ошқозон ичак тизими билан боғлиқ ка-
салликларини кўпайишида ҳавф гуруҳига кириши-
ни тасдиқлаб беради. 

Анкета натижаси шуни кўрсатдики, Тошкент 
техника институти талабалари орасида 35%и ку-
нига 3 марта овқатланадилар, 50% идан ортиғи эса 
тўғри овқатланиш тартибини бузадилар ва қуруқ 
енгил таомлар билан тамадди қиладилар (1 расм).

Худди шундай ҳолатни Берлиндаги техника уни-
вертситетининг немис талабаларида ҳам кўриш 
мумкин, яъни 45%и кунига 3 маҳал иссиқ овқат би-
лан овқатланадилар, қолган талабалар (55% и) ен-
гил тамадди қиладилар. 

1- расм. Талабаларнинг суткада тўла қийматли овқатларни истеъмол қилиш давомийлиги.

Талабаларнинг овқатланиш сифатини тахлил 
қилганимизда айрим асосий маҳсулотлар ва уларни 
истеъмол килиш давомийлиги қуйидагича аниқлан-
ди. 80% га яқин талабалар оқсил маҳсулотлари, жум-
ладан балиқ, гўшт, сут маҳсулотларини ҳафтасига 
1-2 маротаба истеъмол қилсалар, 20% талабалар эса 
умуман ёки камдан кам истеъмол қиладилар. 60% 
талабалар меваларни кунига истеъмол қилса, 80% 
талабалар эса сабзавотларни кунига истеъмол қи-
лар экан. Талабалар ҳайвон ёғини меъёридан кўп 
истеъмол қилар эканлар, буни ҳисобига вазн ор-
тиқчалиги ҳолати аҳоли орасида ортиб борар экан. 
Нотўғри овқатланиш – бу ширинлик ва ёғли овқат-
лар ҳисобидан овқатланишдир, яъни уларни қанча 
кўп истеъмол қилинса, шунчалик модда алмашину-
ви издан чиқади ва оқибатда қандли диабет касал-
лигигача олиб келиши мумкин.

Талабалардан сут, гўшт ва донли маҳсулотлар-
ни кунлик истеъмол қилиш ҳақида сўралганида, 
Тошкент техника институти талабалари гўшт маҳ-
сулотини кўпроқ истеъмол қилсалар, сут ва донли 
маҳсулотларни эса немис талабалари истеъмол қи-
лар эканлар. 

Кунлик сув истеъмол қилиш миқдори сўралга-
нида эса, немис талабалари кунига 2,5 литр, ўзбек 

талабалари эса кунига 1,5 литр ичар экан. Немис та-
лабалари газланган ичимликларни кунига истеъ-
мол қилар эканлар (80%). (2-расм).

Талабалар кўп вақтини ўқишда ўтказганликла-
ри учун олий таълим муассасаларда ошхоналар бў-
лиши керак ва у ерда турли таомлар, ўтириш учун 
етарли жой бўлиши керак. Анкета сўровномада қуй-
идагича савол берилган эди: «Сизнинг ОТМдаги ош-
хонадаги талаблар Сизни қониқтирадими?». Натижа 
шуни кўрсатдики, Тошкент техника институтининг 
60% ошхоналари талабга жавоб бермайди, иссиқ та-
омлари сифатли эмас (3 -расм).

«Сизнинг ОТМдаги ошхонада қандай муаммола-
ри бор?» деган саволга Тошкент техника институти 
талабалари қуйидаги сабаблари келтириб ўтганлар:

- юқори нарх (кўп учрайдиган жавоб – 60%);
- таомлар турлилиги кам – 47%;
- маҳсулотлар сифати паст – 10%;
- ўтириш учун жой сони етарли эмас – 30%.
Германиядаги техника университетида эса 70% 

га яқин талабалар ошхона хизматидан қониқади-
лар. Қолган 30 % талабаларга эса у ердаги таомлар-
ни хилма -хиллиги камлиги сабаб қилиб кўрсатил-
ган. 

я 2 -расм. Талаба истеъмол қиладиган сувнинг ўртача миқдори.

3 -расм. ОТМ қошидаги ошхона хизматидан қониққан ва қониқмаган талабалар фоизи.

Хулоса
Талабалар овқатланиши ҳолатини ўтказилган 

тахлили асосида шуни айтиш мумкинки, оқилона 
овқатланиш талабларига амал қилинмаган, нати-
жада эса инсон умрини қисқартирадиган, хаттоки 
оқибати ўлимга олиб келувчи турли касалликлар-
ни келиб чиқишига олиб келинган. Овқатланишни 
нотўғри ташкиллаштириш аҳоли орасида нутрици-
логия, яъни тўғри ва оқилона овқатланиш талабла-
ри билиш даражасини пастлигини кўрсатади.

Тадқиқот натижасида қуйидагилар аниқланди: 
- айрим овқат маҳсулотларини етарли равишда 

организмга тушмаслиги, буни гўшт, балиқ сут маҳ-
сулотлари мисолида кўриш мумкин; 

- талабаларда овқатланиш тартибини бузилиши-
ни яққол кўриш мумкин, яъни улар енгил овқатлана-
дилар ёки фаст фуд таомлари истеъмол қиладилар; 

- Тошкент техника институти таълим муассаса-
сидаги ошхоналари айрим сабаблари билан етарли-
ча талабга жавоб бермайди. 

- кўпгина талабалар улардаги овқатланишни бу-
зилиши сабабини ўқиш даври билан боғлайдилар. 
Ўқув юкламаларини ортиб кетиши, имтихонлар, иш 
ҳажмини ортиши ҳам овқатланиш сифатига ва ха-
рактерига боғлиқ бўлади. 

ТЕХНИКА ИНСТИТУТИ ТАЛАБАЛАРИНИНГ 
АМАЛДАГИ ОВҚАТЛАНИШИНИ ГИГИЕНИК 
БАҲОЛАШ
Ниязова О.А., Мирсагатова М.Р.

Мақсад: олий ўқув юртларида таҳсил олаётган 
талабаларнинг ҳақиқий овқатланишини ва гигие-
ник баҳосини баҳолаш. Материал ва усуллар: анке-
та усули техник университетлар талабаларининг 
ҳақиқий овқатланишини ўрганиш учун ишлатилган. 
Озиқланишни баҳолаш мувозанатли, оқилона овқат-
ланишнинг асосий кўрсаткичлари бўйича амалга 
оширилди. Натижалар: талабаларнинг овқатлани-
шини таҳлил қилиш шуни кўрсатдики, респондент-
ларнинг аксарияти мувозанатсиз овқатланишга 
эга. Оқилона овқатланиш талаблари бажарилмай-
ди, бунинг натижасида турли касалликлар пайдо 
бўлади. Хулоса: нафақат талабалар, балки кенг аҳо-
ли орасида ҳам ошқозон-ичак тракти билан боғлиқ 
касалликларнинг кўпайишини олдини олиш чорала-
рини кўриш зарур.

Калит сўзлар: талабалар, рационал овқатла-
ниш, ҳақиқий овқатланиш, соғлиқ, ошқозон-ичак 
тракти касалликлари.


